ЗАКОН

ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЗАШТИТА НА ДЕЦАТА
(објавен во „Службен весник на Република Македонија“ број 156/2009) 
Член 1
  Во  Законот за заштита на децата („Службен весник на Република Македонија“ број 98/2000,17/2003, 65/2004, 113/2005, 98/2008, 107/2008 и 83/2009 ), членот  21-а се менува и гласи: 
        „ Право на детски додаток има дете во семејство чии приходи по сите основи по член на семејство изнесуваат до 2.415 денари, а за дете на самохран родител пресметковниот износ  се зголемува  за 75% и изнесува  4.226 денари.

          Износите од ставот 1 на овој член се усогласуваат со порастот на трошоците на живот за претходната година објавени од Државниот завод за статистика,  во јануари за тековната година.“

Член 2

         Членот 23 се менува и гласи:

         „Висината на детскиот додаток изнесува:
         1) за дете до 15 години живот, односно додека е редовен ученик во основно училиште  740 денари и
         2) за дете од 15 до 18 години живот, односно додека е редовен ученик во средно училиште 1.175 денари.
          Вкупниот  месечен износ на детски додаток за децата за кои родителот го остварил правото изнесува 2.415 денари.
          Износите од ставот 1 на овој член  и вкупниот месечен износ од ставот 2 на овој член се усогласуваат со  порастот на трошоците на живот за претходната година објавени од Државниот завод за статистика, во јануари за тековната година.“ 
                                                     Член 3 

           Членот 27 се менува и гласи:

          „Висината на посебниот додаток изнесува  4.346 денари.  

           Износот од ставот 1 на овој член се усогласува со  порастот на трошоците на живот за претходната година објавени од Државниот завод за статистика, во јануари за тековната година.“

                                                   Член 4   

         Во членот 29 ставот 2  се менува и гласи:

      „ Висината на еднократната парична помош за новороденче изнесува 
4.829 денари.“

         По ставот 2 се додава нов став 3, кој гласи:

        „Износот  од ставот 1 на овој член се усогласува со  порастот на трошоците на живот за претходната година објавени од Државниот завод за статистика, во јануари за тековната година.“ 
Член 5

        Во членот 30-б  став 1  зборовите:  „во висина од 50% од просечната нето плата исплатена по вработен во Република Македонија во претходната година“  се заменуваат со зборовите: „во висина од 8.048 денари“. 
       По ставот 1 се додава нов став 2, кој гласи:

      „Износот од ставот 1 на овој член се усогласува со  порастот на трошоците на живот за претходната година објавени од Државниот завод за статистика, во јануари за тековната година.“ 

        Ставот 2 станува став 3.

Член 6
        Од 1 јануари 2010 година до примената на членот 1 од овој закон граничниот износ на просечните месечни приходи по член на семејство за остварување на правото на детски додаток ќе изнесува 2.490 денари, а  за самохран родител 4.980 денари и истиот од 2010 година  ќе се усогласува со порастот на трошоците на живот за претходната година објавени од  Државниот завод за статистика, во јануари за тековната година. 

                                                           Член 7

        Од 1 јануари 2010 година до примената на членот 2 од овој закон висината на детскиот додаток  за дете до 15 години живот, односно додека е редовен ученик во основно училиште ќе изнесува 716 денари, а за дете од 15 години, односно додека е редовен ученик во средно училиште ќе изнесува 1.136 денари при што вкупниот месечен износ за детски додаток за децата за кои родителот го остварил правото да  изнесува 1.800 денари и истите од 2010 година ќе се усогласуваат со порастот на трошоците на живот за претходната година објавени од Државниот завод за статистика, во јануари за тековната година. 

Член 8

         Од 1 јануари 2010 година до примената на членот 3 од овој закон висината на посебниот додаток ќе изнесува 4.202 денари и истата ќе се усогласува со порастот на трошоците на живот за претходната година објавени од  Државниот завод за статистика, во јануари за тековната година. 

                                                          Член 9                                      
       Од 1 јануари 2010 година висината на правото на родителски додаток  за дете ( второ, трето и четврто) кое ќе се остварува согласно со членовите 98 и 99 од Законот за изменување и дополнување на Законот за заштита на децата („Службен весник на Република Македонија “ број 83 /2009) ќе изнесува за второ дете  4.829 денари, за трето дете  8.048 денари и  за четврто дете 11.267 денари, а единствениот родителски додаток за дете, во случај мајката да роди четврто дете додека го остварува родителскиот додаток за трето дете, изнесува 16. 096 денари.
        Усогласувањето на висините на правото на родителски додаток за дете од 2010 година  ќе се врши со  порастот на трошоците на живот за претходната година, објавени од Државниот завод за статистика, во јануари за тековната година.

Член 10

           Одредбите на членовите 4 и 5  од овој закон ќе се применуваат од 

1 јануари 2010 година.

           Одредбите на членовите 1, 2 и 3 од овој закон ќе се применуваат со започнување на примената на  членот 102 став 2  од Законот за изменување и дополнување на Законот за заштита на децата („Службен весник на Република Македонија “ број 83/ 2009).

Член 11

          Се овластува  Законодавно - правната комисија на Собранието на Република Македонија да утврди пречистен текст  на Законот за заштита на децата.

Член 12

          Овој закон влегува во сила осмиот ден од денот на објавувањето во „Службен весник на Република Македонија“.
